
– Niðasta hædd 
er so gott sum lið­
ug. Onkrir snøklar 
eru eftir, og onk­
ur skáp eru eftir 
at seta upp. Økið 
kring húsið verður 
eisini gjørt liðugt 
nú, og her verður 
arbeitt við betong­
flísum, sigur Sonni 
á Horni, borg­
arstjóri í Fugla­
fjarðar kommunu

VILMUND JACOBSEN

Tað hevur gingið væl við bygg­
ingini av nýggja og stásiliga 
ítróttarhúsinum í Fløtugerði í 
Fuglafirði. 

Húsið er 33 metrar langt og 11 
metrar breitt. Tær báðar niðastu 
hæddirnar eru fullar, meðan 
triðja og ovasta hæddin verður 
nakað minni.

Tað er byggifyritøkan, Heild­
arverk, sum stendur fyri bygg­
ingini, ið byrjaði fyri góðum ári 
síðan. 

Sambært byggiætlanini 
skuldi niðasta hæddin standa 
klár at taka í nýtslu við kapping­

arársbyrjan í ár.
Í ár er allur fótbóltur eins og 

onnur ítrótt forskotin, nú kor­
ona-kreppan hevur herjað og 
framvegis ger um seg kring um 
heimin.

Men, nú fótbólturin gott og 
væl er komin í gongd, líður eisini 
arbeiðnum í nýggja ítróttarhúsi­
num so mikið væl, at niðasta 

hæddin so smátt kann takast í 
brúk, tó at hon ikki alment er 
tikin í nýtslu enn.

Alt gerast liðugt
Sonni á Horni, borgarstjóri í 
Fuglafjarðar kommunu, fegnast 
um tað dygdararbeiði, sum 
Heildarverk higartil hava gjørt.

– Upprunaliga ætlanin var, at 
alt húsið skuldi gerast liðugt utt­
an, og síðan skuldi niðasta 
hæddin gerast liðug til nýtslu til 
byrjanina av hesum fótbóltsári­
num. Men, í samband við fíggjar­
ætlanina fyri 2020 hava vit í bý­

ráðnum sett út í kortið, at 
haldast skal fram við arbeiðnum 
í ítróttarhúsinum, til alt húsið 
stendur liðugt, sigur borgar­
stjórin.

Snøklar eru eftir
Sonni á Horni vísir á, at tann 
stóri parturin av arbeiðnum í 
niðastu hæddini er liðugur, og 
flísarnar til brúsurúmini koma 
fyrsta dagin.

– Síðan eru ymiskir snøklar 
eftir, og onkur skáp eru eftir at 
seta upp. Økið kring húsið verð­
ur eisini gjørt liðugt nú, og her 

verður arbeitt við betongflísum, 
sigur Sonni á Horni.

Í vikuni, tá vit skiftu orð við 
borgarstjóran, vóru teir eisini í 
holt við at leggja flagtekju á hús­
ið.

- Niðasta hæddin í húsinum 
verður burtur av til fótbólt. Í 
miðhæddini verða venjingarhøl 
og felagshøli, og á loftinum 
verða skrivstovur, wc’ir og kaffi­
stova, sigur borgarstjórin.

Alt ítróttarhúsið skal gerast liðugt


